
PERAKUAN KEASLIAN PENULISAN



PENGHARGAAN

Alhamdulilah syukur kehadrat ilahi kerana dengan limpah kurnianya saya dapat
menyiapakan kajian ini dalam tempoh waktu yang telah ditetapkan. Berkat kesabaran serta
doa ibu ayah, segala cabaran, rintangan dan dugaan dalam menyiapkan kajian ini berjaya
saya hadapi.

Di kesempatan ini, saya ingin merakamkan penghargaan dan jutaan terima kasih
yang tidak ternilai kepada ibu ayah saya kerana tidak jemu menjadi penguat semangat bagi
menempuh kesusuahan yang dihadapi bukan sahaja dalam tempoh menyiapkan kajian
malah sepanjang tempoh pengajian ini.

Setinggi-tinggi penghargaan dan ucapan terima kasih yang tidak terhingga juga
kepada pensyarah penyelia saya kerana telah memberi bimbingan dan tunjuk ajar dalam
menyiapkan kajian ini.

Tidak lupa juga kepada rakan-rakan seperjuangan yang banyak membantu dan
sentiasa ada dalam memberikan tunjuk ajar serta sokongan moral di sepanjang tempoh
pengajian ini. Semoga perkenalan kita di sini berkekalan selama-lamanya.

Akhir kata ucapan terima kasih ditujukan kepada semua pihak yang terlibat secara
langsung dan tidak langsung dalam menyiapkan kajian ini. Hanya Allah S.W.T sahaja yang
mampu membalas budi baik serta jasa baik kalian semua.



ABSTRAK

Perlaksanaan kajian ini adalah untuk membangunkan sebuah modul pembelajaran “Drill
Your Skill” bagi topik Daya dan Gerakan dan menguji tahap kebolehgunaan modul
pembelajaran dalam kalangan pelajar fizik tingkatan 4. Modul pembelajaran ini
mengaplikasikan model ADDIE dan reka bentuk kajian ialah kajian deskriptif
menggunakan pendekatan kuantitatif. Instrumen yang digunakan dalam kajian ini ialah
borang kesahan pakar dan instrumen soal selidik kebolehgunaan. Seramai 63 orang pelajar
fizik di empat buah sekolah di sekitar Tangkak, Johor dijadikan sebagai sampel kajian.
Kaedah persampelan yang digunakan adalah kaedah persampelan mudah. Pengesahan
modul dibuat oleh 3 orang pakar yang terdiri daripada seorang pensyarah di UPSI dan dua
orang guru fizik. Kebolehpercayaan instrumen diperoleh daripada 15 orang pelajar fizik
tingkatan 4. Penganalisian data menunjukan nilai peratusan persetujuan pakar terhadap
modul yang dibina sangat tinggi iaitu sebanyak 92%. Skor alpha cronbach yang diperoleh
untuk kebolehpercayaan instrumen ialah 0.84 dimana ianya mempunyai tahap konsistensi
yang tinggi. Analisis deskriptif bagi tahap kebolehgunaan yang mengambil kira 4 konstruk
iaitu kebergunaan, mudah digunakan, mudah dipelajari dan kepuasan menunjukan purata
nilai min respon 3.69 (SP: 0.461). Dengan ini, menunjukan bahawa modul pembelajaran
yang dibangunkan berpotensi digunakan sebagai modul pembelajaran kendiri dalam usaha
meningkatkan kemahiran penyelesaian masalah berkaitan topik Daya dan Gerakan.



DEVELOPMENT AND USABILITY OF THE “DRILL YOUR SKILL”
LEARNING MODULE FOR THE TOPIC OF FORCE AND MOTION AMONG

FORM 4 PHYSICS STUDENTS

ABSTRACT

The implementation of this study is to develop a learning module "Drill Your Skill" for the
topic of Force and Motion and test the usability of the learning module among physics
students in form 4. This learning module applies the ADDIE model and the study design is
a descriptive study using a quantitative approach . The instruments used in this study are
expert validation forms and usability questionnaire instruments. A total of 63 physicists
student in four schools around Tangkak, Johor were used as a study sample. The sampling
method used is the simple sampling method. The validation of the module is done by 3
experts consisting of a lecturer at UPSI and two physics teachers. The reliability of the
instrument was obtained from 15 4th grade physics students. Data analysis showed that the
percentage of expert agreement on the constructed module was very high at 92%.
Cronbach's alpha score obtained for instrument reliability is 0.84 where it has a high level
of consistency. Descriptive analysis of the level of usability which takes into account 4
constructs namely usefulness, ease of use, ease of learning and satisfaction shows an
average response mean value of 3.69 (SP: 0.461). With this, it shows that the learning
module developed has the potential to be used as a self-learning module as a effort to
improving problem-solving skills related to the topic of Force and Motion.

BAB 1

PENGENALAN

1.1 Pendahuluan

Saban tahun, bilangan pelajar yang mengambil matapelajaran sains tulen kian merosot
(Malaysia B. K., 2019) dan isu ini masih lagi tidak dapat dibendung hingga kini. Bilangan
pelajar yang sedikit ditambah pula dengan kadar kemerosotan pencapaian pelajar yang
meningkat merungsingkan lagi pihak kementerian pendidikan (Peperiksaan, 2022). Bagi

mengatasi permasalahan ini pelbagai usaha yang dilaksanakan dan salah satunya adalah



dengan memperbanyakan lagi modul pembelajaran kendiri bagi meningkatkan
pengetahuan serta kemahiran pelajar dalam matapelajaran sains tulen (Siti Nabila Khalid,
2019). Namun modul-modul yang telah dihasilkan masih belum sesuai dan kurang menarik
minat pelajar dalam membentuk pembelajaran yang berkualiti. Seiring dengan seruan
kementerian pendidikan dalam memperluaskan akses pembelajaran, modul kendiri yang
bersifat fleksible harus diutamakan. “One way to achieve this is by utilizing technology,
perticularly in (T&L) with the aim to scaffold the process of knowledge” (Nurul Syfigah
Yap Abdullah, 2023). Penggunaan teknologi seperti video di dalam modul pembelajaran
dapat memberikan kesan “wow” kepada pelajar dan ianya secara tidak langsung dapat

merubah senario proses pembelajaran pelajar menjadi lebih bermakna.

1.2 Latar Belakang Kajian

Umum mengetahui, matapelajaran fizik merupakan matapelajaran yang paling digeruni
pelajar-pelajar sains tulen berbanding biologi dan kimia. Menguasainya, pelajar perlu
mahir dalam menyelesaikan masalah termasuk kemahiran matematik. Laporan analisis
keputusan peperiksaan SPM tahun 2021 menunjukan hanya 23.6% daripada 90.583 calon
yang berjaya memperolehi gred cemerlang bagi matapelajaran fizik, manakala 29.4%
daripada 375.997 calon yang memperolehi gred cemerlang bagi matepelajaran matematik.

Jumlah perbezaan yang ketara ini jelas menunjukan bahawa calon yang cemerlang dalam



matapelajaran matematik, tidak bermaksud calon tersebut cemerlang dalam matapelajaran

fizik.

Kegerunan pelajar terhadap matapelajaran fizik yang dianggap subjek “killer”,
ditambah pula dengan kemerosotan pencapaian pelajar dalam matapelajaran fizik
mengeruhkan lagi keadaan bukan sahaja kepada pendidik malah pihak kementerian turut
tidak terkecuali. Prestasi matapelajaran fizik menurun bermula tahun 2019 sehingga 2021.
Berdasarkan laporan analisis seramai 23.6% daripada 93,728 orang calon yang
memperoleh gred cemerlang pada tahun 2020 berbeza dengan tahun 2019, seramai 23.4%

daripada 97,759 orang calon yang memperoleh gred cemerlang.

Bagi mengatasi masalah kemerosotan prestasi pelajar dalam matapelajaran fizik.
Kementerian Pelajaran Malaysia menyeru untuk memperbanyakan lagi modul-modul
pembelajaran dengan tujuan untuk melatih minda pelajar serta memberi peneguhan yang
mencukupi kepada pelajar. Namun, permasalahan timbul apabila banyak buku atau modul
yang dipasarkan di pasaran tidak memenuhi kehendak tahap kognitif penerimaan pelajar.
Seterusnya, modul tidak lengkap, misalnya modul yang hanya menumpukan soalan-soalan
dan jawapan sahaja tanpa menunjukan jalan atau langkah kerja yang betul. Pelajar-pelajar
sekolah perlu disediakan langkah kerja sesebuah soalan bagi meningkatkan motivasi diri
mereka untuk mencuba menyelesaikan soalan itu dengan sendiri walaupun tanpa bantuan
guru. Selain itu, modul-modul yang dipasarkan hanyalah menumpukan soalan-soalan

penyelesaian masalah semata-mata. Tiada nota ringkas yang dapat menarik minat pelajar



untuk menyelesaikan masalah itu dengan sendirinya. Pelajar akan mudah bosan dan akan
hanya menunggu jawapan kawan tanpa ada inesiatif sendiri untuk mencuba menyelasikan

masalah itu dengan sendirinya.

Penyelidik Norbaizura Nordin (2019) menyatakan topik daya dan gerakan yang
berada di dalam tema mekanik newton merupakan salah satu topik yang sukar difahami.
Hal ini kerana di dalam topik ini terdapat banyak lagi subtopik-subtopik didalamnya yang
melibatkan banyak persamaan matematik dalam menerangkan fenomena fizikal. Melalui
penyelidikannya terdapat beberapa permasalahan pelajar tingkatan 4 dalam pembelajaran
topik daya dan gerakan dan permasalahan yang utama adalah pelajar sukar
menghubungkait konsep fizik berkaitan daya dan gerakan dengan kehidupan harian. Selain
itu, pelajar sukar menyelesaikan soalan menggunakan penyelesaian matematik dan pelajar

megalami kesukaran dalam mengambarkan proses gerakan dalam bentuk graf.

Satu tinjauan ringkas turut dilaksanakan pembangun terhadap sesebuah sekolah
kerajaan di Johor bagi membuktikan penyataan yang dinyatakan penyelidik. Hasil tinjauan
mendapati, memang tidak dinafikan bahawa topik daya dan gerakan merupakan salah satu

topik yang sukar.

Oleh yang demikian, pembangun mencadangkan untuk membangunkan sebuah

modul pembelajaran “Drill Your Skill” bagi topik Daya dan Gerakan untuk pelajar fizik



tingkatan 4, dimana modul ini hanya memberikan fokus terhadap soalan-soalan
penyelesaian masalah. Pembangunan modul pembelajaran ini adalah berbeza dengan
modul yang telah dipasarkan dipasaran sekarang. Hal ini kerana, modul ini akan dilengkapi
dengan nota-nota ringkas beserta soalan dan video penyelesaian masalah  yang
sememangnya diperlukan pelajar dalam memperkukuhkan kemahiran penyelesaian
masalah yang melibatakan matematik. Video penyelesaian masalah berdasarkan soalan
yang diberi berserta nota ringkas yang dihasilkan adalah untuk meningkatkan kefahaman
pelajar mengenai konsep fizik. Video penyelesaian masalah ini bukan sahaja berguna
kepada pelajar malah ia juga dapat membantu guru sebagai bahan bantu mengajar
tambahan semasa proses pdp dilaksanakan. Disini guru berperanan sebagai pemudah cara
untuk menayangkan video di dalam kelas. Pelajar juga dapat melaksanakan pembelajaran
kendiri kerana kewujudan video penyelesian masalah berserta soalan yang disediakkan

amatlah membantu pelajar untuk mengulangkaji pelajaran tanpa bantuan guru.

1.3 Pernyataan Masalah

Ekoran perubahan yang berlaku dalam sistem pendidikan tugas guru telah diubah daripada
pemberi maklumat kepada pemudah cara, manakala pelajar pula digalakkan untuk
melaksanakan pembelajaran kendiri untuk membolehkan pelajar belajar sendiri dalam
usaha membina sendiri pengetahuan berkaitan sesuatu topik yang dipelajari (H.K.Kok,

2017). Berdasarkan kajian lepas menunjukan terdapat 93.1% responden memilih sangat



setuju tentang perlunya modul pembelajaran kendiri yang menarik dalam meningkatkan
pengetahuan mereka terhadap topik-topik matapelajaran yang sukar (Arif, 2021).
Sehubungan dengan itu, kebanyakan guru-guru menghasilkan sendiri modul pembelajaran

kendiri sebagai BBM untuk pelajar memahami sesuatu topik tersebut.

Seperti yang sedia maklum hampir kesemua modul-modul yang digunakan
dikeluarkan dalam bentuk bahan bercetak, dimana ianya tidak lagi relevan untuk dijadikan
modul pembelajaran kendiri yang mampu menarik minat pelajar untuk belajar sendiri
ekoran daripada pengaruh teknologi moden dalam kehidupan. Perkara ini juga selari
dengan kajian lepas dimana menurut Norhayati Ahmat (2021) menyatakan bahawa kini
memang terlalu banyak modul-modul yang telah dibangunkan, namun begitu modul
pembelajaran yang mengintegrasikan penggunaan teknologi misalnya penggunaan video
sebagai sumber rujukan dalam penggunaan modul pembelajaran kendiri masih kurang.
Menurut Sevimli (2016), modul pembelajaran yang mengintegrasikan penggunaan video
diperlukan dalam usaha memperkukuhkan lagi kefahaman pelajar. Hal ini kerana,
berdasarkan kepada teori kognitif pembelajaran multimedia, manusia mempunyai saluran
auditori dan visual untuk memproses maklumat secara serentak (Moreno & Mayer, 2002).
Maka dengan adanya video dalam pengunaan modul pembelajaran kendiri sedikit
sebanyak dapat meningkatkan kadar resapan atau penerimaan pelajar terhadap sesuatu

topik yang dipelajari.



Lain daripada itu, topik Daya dan Gerakan merupakan topik terawal di dalam
silibus matapelajaran fizik yang agak sukar difahami pelajar (Nordin, 2019). Satu tinjauan
ringkas turut dilaksanakan pembangun terhadap sesebuah sekolah kerajaan di Johor bagi
membuktikan penyataan yang dinyatakan penyelidik. Hasil tinjauan mendapati, memang
tidak dinafikan bahawa topik daya dan gerakan merupakan salah satu topik yang sukar,
ramai pelajar beranggapan bahawa topik ini sukar kerana terdapatnya formula-formula

yang pelik serta melibatkan banyak pengiraan.

Berdasarkan kajian Norbaizura Nordin (2019) terdapat beberapa permasalahan
pelajar dalm pembelajaran topik Daya dan Gerakan telah dikenalpasti. Antara permasalah
itu adalah masalah penyelesaian soalan fizik menggunakan penyelesaian matematik. Hal
ini kerana, mejoriti pelajar apabila berdepan dengan soalan fizik yang melibatkan
penyelesaian matematik mereka tidak mengaplikasikan konsep fizik misalnya konsep
vektor fizik yang melibatkan arah dalam penyelesaiannya impaknya jawapan akhir yang
diberikan pelajar adalah salah. Selain itu, pelajar juga bermasalah dalam menyelesaiakan
masalah dalam menyelesaikan masalah fizik berdasarkan gambar rajah graf. Kemahiran
yang tinggi diperlukan untuk menggambarkan gerakan tersebut. Permasalah yang terakhir
adalah pelajar gagal menterjemah persamaan algebra ke bentuk konsep fizikal dan

fenomena sebenar.

Berdasarkan permasalahan-permasalahan ini pengkaji merumuskan bahawa punca

utama pelajar terhadap permasalahan ini adalah kerana kurangnya kemahiran penyelesaian



masalah berkaitan topik Daya dan Gerakan. Maka dengan ini, pengkaji membangunkan
modul pembelajaran yang hanya memberikan fokus terhadap soalan penyelesaian masalah
berkaitan topik Daya dan Gerakan dan ianya mengeintegrasikan penggunaan video
penyelesaian masalah sebagai elemen utama di dalam penggunaan modul pembelajaran
yang dibangunkan dalam usaha meningkatkan kemahiran penyelesaian masalah berkaitan

topik ini.

1.4 Objektif Kajian

Objektif utama yang ingin dicapai dari penghasilan modul “Drill Your Skill” bagi topik

Daya dan Gerakan adalah untuk:

1. Membangunkan sebuah modul pembelajaran “Drill Your Skill” bagi topik Daya

dan Gerakan untuk pelajar fizik tingkatan 4.

ii. Menguji tahap kebolehgunaan modul pembelajaran dalam kalangan pelajar fizik

tingkatan 4.



1.5 Persoalan Kajian

1. Adakah modul pembelajaran “Drill Your Skill” yang dibangunkan bagi topik Daya

dan Gerakan untuk pelajar fizik tingkatan 4 mempunyai tahap kesahan yang memuaskan.

ii. Apakah tahap kebolehgunaan modul “Drill Your Skill” dalam kalangan pelajar fizik

tingkatan 4.

1.6 Kerangka Konseptual Kajian

Rajah 1.1 dibawah menunjukkan kerangka konseptual bagi kajian pembangunan ini.
Modul pembelajaran ini merupakan modul pembelajaran kendiri yang hanya berfokuskan
soalan-soalan penyelesaian masalah. Di setiap standard pembelajaran bagi topik ini akan
disediakan video penyelesaian masalah bagi soalan-soalan yang diberikan. Pembangunan
modul ini menggunakan pendekatan modular dimana soalan-soalan disusun selari dengan
DSKP yang telah ditetapkan. Teori Kognitif Pembelajaran Multimedia Mayer
diaplikasikan melalui penggunaan video penyelesaian masalah. Reka bentuk pembangunan
modul ini menggunakan model rekabentuk ADDIE. Penilaian modul ini ditentukan dari
aspek kesahan melaui borang kesahan pakar dan kebolehgunaan melalui borang soal

selidik kebolehgunaan modul.

Rajah 1. 1. Kerangka Konseptual

1.7 Definisi Operasi

Istilah yang diukur dalam kajian ini mempunyai definisi operasi seperti berikut:

1.7.1 Kesahan

Menurut tuckman (1999), kesahan diuji untuk melihat sejauh manakah instrument
mengukur apa yang sepatunya diukur. Mohd Majid (1990), menyatakan bahawa kesahan
bagi sesuatu instrument itu akan tinggi sekiranya darjah kebolehhannya mengukur apa

yang diukur adalah tinggi.

Dalam kajian ini, kesahan merujuk kepada borang kesahan atau penilaian
pensyarah fizik UPSI serta Guru Berpengalaman Mengajar Fizik terhadap modul “drill
your skill” bagi topik daya dan gerakan. Kesahan ini bertujuan untuk menilai kesahan bagi
item-item yang terkandung di dalam modul yang dibangunkan serta soal selidik
kebolehgunaan modul pembelajaran yang dibangunkan. Borang kesahan ini terbahagi
kepada tiga bahagian iaitu, maklumat pakar, kesahan muka kandungan modul
pembelajaran serta kesahan muka dan kandungan soal selidik kebolehgunaan modul

pembelajaran “drill your skill” bogi topik daya dan gerakan fizik tingkatan 4.

1.7.2 Kebolehgunaan

Menurut Dewan Bahasa dan Pustaka (2009), kebolehgunaan merujuk kepada keadaan atau
kondisi sesuatu produk yang digunakan. Jackob Neilsom (2014) menyatakan bahawa
kebolehgunaan ini ditakrifkan sebagai kualiti produk yang dapat memenuhi keperluan
pengguna. Kebolehgunaan dianggap tercapai sekiranya fungsi dan ciri-ciri produk yang

dibangunkan boleh digunakan,

Dalam kajian ini, kebolehgunaan merujuk kepada penilaian pelajar fizik tingkatan
4 terhadap kebolehgunaan modul “Drill Your Skill” bagi topik daya dan gerakan yang
dibangunkan berdasarkan tahap persetujuan mereka dalam borang soal selidik
kebolehgunaan modul. Kebolehgunaan modul yang dibangunakan ditentukan dari tiga

aspek 1aitu aspek kebergunaan, mudah digunakan dan kepuasan.

1.8 Scope dan limitasi

Kajian ini memfokuskan kepada beberapa aspek berikut:

1. Pembangunan modul pembelajaran bagi topik Daya dan Gerakan.

ii. Direka untuk pelajar tingkatan 4 yang mengambil matapelajaran fizik.

iil. Kebolehgunaan diuji terhadap pelajar tingkatan 4 yang mengambil matapelajaran
fizik.

Maka kajian ini hanya boleh dijenarilisasikan kepada respondent atau kajian yang

mempunyai ciri yang sama.

1.9 Kepentingan Kajian

Pembangunan modul “Drill Your Skill” ini akan memberikan kepentingan kepada bukan
sahaja kepada pelajar malah pembangunan ini juga dapat memberi kepentingan terhadap
warga pendidik dan Kementerian Pendidikan Malaysia. Berikut merupakan kepentingan

kajian:



13

1.9.1 Pelajar

Pembangunan modul “Drill Your Skill” ini diharapkan dapat menarik minat pelajar untuk
belajar. Pelajar dapat meningkatkan penguasaan dalam menyelesaikan masalah yang
memerlukan penyelesaian matematik dengan mengulangkaji tanpa bantuan guru. Hal ini
kerana, modul ini lengkap disediakan video penyelesaian masalah bagi memudahkan
pelajar menghadam apa yang perlu difahami. Soalan—soalan yang melibatkan pengiraan
yang tersusun berdasarkan aras taksonomi bloom iaitu penyusunan daripada mudah ke
sukar adalah bertujuan untuk memberi galakan kepada pelajar secara aktif dalam proses
pembelajaran dan pengajaran. Modul ini bukan sahaja dapat meningkatkan kefahaman
pelajar, malah modul ini juga mampu membantu pelajar dalam menentukan arah

pembelajaran sendiri supaya berjaya mencapai objektif yang diharapkan.

1.9.2 Warga pendidik

Menerusi video penyelesaian bukan sahaja dapat membantu meningkatkan kefahaman
pelajar, malah video yang dibangunkan secara tidak langsung dapat menambahkan ilmu
pengetahuan warga pendidik yang mana boleh diguna pakai di dalam kelas semasa proses
pengajaran dan pembelajaran dilaksanakan. Soalan-soalan penyelesaian yang tersusun
mengikut isi kandungan pelajaran juga dapat memperbanyakan ABM guru-guru. Guru-
guru dibolehkan untuk mengambil soalan-soalan yang terdapat di dalam modul untuk

digunakan sebagai soalan kuiz atau ujian topikal kepada pelajar.

1.9.3 Kementerian Pendidikan Malaysia

Pembangunan modul “Drill Your Skill” ini dapat menambahkan lagi koleksi modul
pembelajaran bagi menyahut seruan Kementerian Pelajaran Malaysia bagi
memperbanyakan lagi modul-modul yang berkaitan pengajaran dalam meningkatkan

kemahiran penyelesaian masalah murid.

1.10 Kesimpulan

Penyediaan modul yang berkesan adalah penting dalam membantu pelajar mencapai
objektif yang dihasratkan. Institusi yang menawarkan matapelajaran fizik perlu
menyediakan modul pengajaran yang dapat menarik minat pelajar serta fleksible supaya
pelajar mempunyai dorongan tersendiri untuk melaksanakan pembelajaran walaupun tanpa
bantuan dan tunjuk ajar guru disekolah. Sejajar dengan itu, pembinaan modul pembelajaran
“Drill Your Skill” ini akan dijangkakan dapat membantu pelajar dalam meningkatkan

kemahiran penyelesaian masalah berkaitan topik Daya dan Gerakan.





